
A FURLANE

Al é timp fin ai 25 di Zenér
Vistu impara I'inglés? Studie il furlan!

Passe il 76% dai gjenitérs (dats dal USR) al a za dit di si al furlan a scuele pai propris fis

Il 76% dai gjenitdrs, I'an passat al a dit di si al furlan a scuele pai propris fis, dalr di ce che a
mostrin i dats dal Ufici Scolastic Regjonal. Cualchidun al podarés domandasi il parcé di cheste
sielte, fate in di di vué, intun mont globalizat. La rispueste e je semplice: la cussience dai vantags
cognitifs, socii e culturai di une educazion plurilengal, cemdt che e dimostre la ricercje sientifiche,
e je simpri plui inlidrisade. Un esempli su ducj? Un frut che al studie il furlan al impare mior
ancje l'inglés. Di no trascurd, po dopo, une plui grande capacitat di aprendiment e une
velocitat di comprension, plui abilitats logjichis e matematichis e creativis, ma ancje di
adatament, une viertidure plui largje par chei altris e pal mont e tant altri di plui.

In Fridl, ducj i fruts a an la oportunitat di imparé la lenghe dal teritori in maniere naturél. Tal
moment de iscrizion ae scuele de infanzie, primarie e secondarie di prin grat, si pues sielzi
'insegnament dal furlan par dute la durade dal cicli scolastic: o fevelin di almancul 30 oris ad an,
dadr di ché che a nivel european e je ricognossude tant che la metodologjie didatiche plui eficace
e ae avanvuardie, o ben I'lnsegnament Integrat di Lenghe e Contigndt e cence gjava oris a altris
materiis. La le¢ e previot di fat che al jentri tal 20% dal curriculum individuat in autonomie des
scuelis. La sielte e ven fate tal moment de iscrizion sul portdl dal MIUR
https://www.istruzione.it/iscrizionionline/ ma al € pussibil indrecasi ancje ae segretarie de scuele
par vé plui informazions.

Propit in viste de scjadince de iscrizion a scuele, ai 25 di Zenér, par sclari mior i vantags di
cheste sielte, la ARLeF — Agjenzie Regjonal pe Lenghe Furlane e a realizat une vuide utile:
“Cressi cun plui lenghis”, che si pues discjama dal sit www.arlef.it, insiorade de testemoneance
di docents e di esperts impuartants, tra chescj Luca Melchior, linguist e professor de Alpen-Adria
Universitat di Clanfurt specializat propit in plurilinguisim. Dai dats cjapats su al ven fir cemat che
un frut che al cres studiant il furlan al impare adore a lei, al dispon di une atenzion seletive plui
grande e al passe cun plui facilitat di un compit a di chel altri. Ma no dome: il plurilinguisim al jude
la salGt dal cerviel (che si manten zovin e elastic, ritardant i risis di demence e di Alzheimer) e al
puarte in miér lis oportunitats pe vite privade e pal sucés professional (i lavoradors plurilengai a
son plui ricercjats e a vuadagnin di plui di chei monolengai par vie des 16r competencis linguistichis
e des abilitats gjestionals e relazionals). Un altri aspiet di no lassa di bande al &, po dopo, la
impuartance di sostignT la sielte ancje in famee. Ancje di chest e fevele la vuide che e ufris conseis
une vore utii su lis strategjiis linguistichis plui justis di dopra, tant che il metodi “une persone-une
lenghe” (cuant che dome un dai gjenitérs al sa il furlan, ogni gjenitér al fevelara al fi simpri e dome
inte lenghe che al cognos) e il metodi “lenghe de famee” (cuant che ducj i doi i gjenitérs a san il
furlan, a fevelaran al fi simpri par furlan, passant al talian dome cuant che al covente).

